
[bookmark: _Hlk121223678]««Կազմակերպությունների և անհատ ձեռնարկատերերի կողմից ներմուծվող՝ ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» օրենքում լրացումներ կատարելու մասին» ՀՀ օրենքի նախագծի 

	1.  Հայաստանի Հանրապետության պետական եկամուտների կոմիտե
	27․01․2025թ.

	
	N  1/3-1/4195-2025

	1. Նախագծի 1-ին հոդվածի 1-ին կետի «ա» ենթակետով առաջարկվում է ԱՏԳ ԱԱ 0701 10 000 0 ծածկագրին դասվող ապրանքները ներառել օրենքի 1-ին հոդվածի առաջին պարբերությամբ սահմանված ԱԱՀ-ից ազատված ապրանքատեսակների ցանկում, որի հետ կապված սկզբունքային առաջարկություններ չկան:
Միաժամանակ, առաջարկում ենք քննարկել ԱՏԳ ԱԱ 0701 10 000 0 ծածկագրին դասվող ապրանքներն օրենքի 1-ին հոդվածի երկրորդ պարբերությունում ներառելու նպատակահարմարության հարցը, որի արդյունքում այդ ապրանքատեսակների ներմուծման մասով ԱԱՀ-ից ազատման արտոնություն կկիրառվի, եթե դրանք կներմուծվեն ՀՀ կառավարության սահմանած կարգով:




	Ընդունվել է մասնակի։
Հաշվի առնելով, որ քաղցր եգիպտացորենի սերմերը հիմնականում ներմուծվում են երրորդ երկրներից, ապա մաքսազերծման գործընթացի ժամանակ առանց ԱԱՀ-ի ներմուծման ենթակա լինելու մասին եզրակացության առկայության պահանջը կարող է երկարացնել գործընթացը (սերմի լաբորատոր փորձաքննությունը տևում է մի քանի օր) և լրացուցիչ ֆինանսական միջոցներ պահանջել, որը կարող է խոչընդոտել ցանքի ժամանակին իրականացմանը և կբարձրանա սերմի ինքնարժեքը։

	2. Նախագծի 1-ին հոդվածի 1-ին կետի «բ» ենթակետով առաջարկվում է ԱՏԳ ԱԱ 1209 ծածկագրին դասվող ապրանքները ներառել օրենքի 1-ին հոդվածի առաջին պարբերությամբ սահմանված ցանկում` 1208 ծածկագրով տողից հետո: Ըստ հիմնավորման` այդ փոփոխության նպատակը` ԱՏԳ ԱԱ 1209 ծածկագրին դասվող ապրանքի ներմուծման մասով ԱԱՀ-ից ազատման արտոնության սահմանումն է: Նշված առաջարկի վերաբերյալ հայտնում ենք, որ ԱՏԳ ԱԱ 12 ապրանքային խումբը ներառված է օրենքի 1-ին հոդվածի առաջին պարբերությամբ սահմանված ԱԱՀ-ից ազատված ապրանքատեսակների ցանկում և նույն ցանկով` ԱՏԳ ԱԱ 12 ապրանքային խմբում ներառված որոշ ապրանքատեսակների մասով ԱԱՀ-ից ազատման արտոնության կիրառման մասով սահմանված է բացառություն և այդ որոշ ապրանքատեսակների ներմուծման մասով չի կիրառվում ԱԱՀ-ից ազատման արտոնություն: Այդ բացառությունների ցանկում ներառված չէ ԱՏԳ ԱԱ 1209 ծածկագիրը և հետևաբար` ԱՏԳ ԱԱ 1209 ծածկագրին դասվող ապրանքների ներմուծման մասով օրենքով արդեն իսկ սահմանված է ԱԱՀ-ից ազատման արտոնություն: 
Հաշվի առնելով վերոնշյալը` հայտնում ենք, որ ԱՏԳ ԱԱ 1209 ծածկագրին դասվող ապրանքների մասով օրենքում փոփոխություն կատարելու անհրաժեշտությունը բացակայում է և առաջարկում ենք նախագծի 1-ին հոդվածի 1-ին կետից հանել «բ» ենթակետը:
	Ընդունվել է։

	3. Նախագծի 2-րդ հոդվածի 2-րդ մասով օրենքի գործողությունը 2025 թվականի հունվարի 1-ից ծագած հարաբերությունների վրա տարածելու առումով անհրաժեշտ է նկատի ունենալ, որ 2025 թվականի հունվարի 1-ից մինչև օրենքի ուժի մեջ մտնելն ընկած ժամանակատվածում ԱԱՀ վճարող համարվող կազմակերպությունների և անհատ ձեռնարկատերերի կողմից ներմուծված ԱՏԳ ԱԱ 0701 10 000 0 ծածկագրին դասվող ապրանքների մասով անհրաժեշտություն է առաջանալու կատարելու վերահաշվարկներ ներմուծման համար վճարված ԱԱՀ-ի, ինչպես նաև վճարած այդ ԱԱՀ-ի գումարների` ՀՀ հարկային օրենսգրքով սահմանված կարգով հաշվանցումների (պակասեցումների) մասով: Հետևաբար` առաջարկում ենք քննարկել օրենքի ուժի մեջ մտնելու օրվանից հետո ներմուծվող ԱՏԳ ԱԱ 0701 10 000 0 ծածկագրին դասվող ապրանքների նկատմամբ ԱԱՀ-ից ազատման արտոնությունը կիրառելու հարցը:
	Ընդունվել է։

	2.  Հայաստանի Հանրապեության ֆինանսների նախարարություն
	29․01․2025թ.

	
	N 01/2-1/1595-2025

Նախագծով առաջարկվում է  ավելացված արժեքի հարկ վճարող համարվող կազմակերպությունների և անհատ ձեռնարկատերերի կողմից 1209 (Սերմեր, պտուղներ և սպորներ ցանքի համար) և 0712 90 110 0 (Շաքարային եգիպտացորեն, հիբրիդային՝ ցանքի համար) ԵԱՏՄ ԱՏԳ ԱԱ ծածկագրերով ապրանքների ներմուծումն ազատել ավելացված արժեքի հարկից։
Վերոգրյալի կապակցությամբ, հայտնում ենք, որ Նախագծին կից հիմնավորմամբ ներկայացված չեն նշված ապրանքների ներմուծման ծավալների և վճարված ԱԱՀ-ի գումարների վերաբերյալ տեղեկություններ: Դրանով պայմանավորված՝ հնարավոր չէ հստակ գնահատել Նախագծի ընդունման ազդեցությունը ՀՀ պետական բյուջեի եկամուտների վրա։
Մեր ունեցած տեղեկությունների համաձայն, օրինակ՝ 2023 թվականին ԱՏԳ ԱԱ 1209 ապրանքային խմբին դասվող ապրանքների ներմուծման ծավալը կազմել է մոտ 7.7 մլն ԱՄՆ դոլար, որի ԱԱՀ-ն կազմում է մոտ 1.5 ԱՄՆ մլն դոլար (մոտ 600 մլն. դրամ), իսկ 2024 թվականի առաջին կիսամյակի տվյալներով նույն ապրանքների ներմուծման ծավալները կազմել են մոտ 4.1 մլն ԱՄՆ դոլար։
Մյուս կողմից, ՀՀ կառավարությունը Արժույթի միջազգային հիմնադրամին (ԱՄՀ) ուղղված նամակում նշել է, որ ցանկացած հարկային արտոնության տրամադրման դեպքում առաջացող՝ պետական բյուջեի հարկային եկամուտների կորուստները պետք է փոխհատուցվեն (լրացվեն) այլ հարկային եկամուտների հաշվին։
Հաշվի առնելով վերոգրյալը, ինչպես նաև առկա վիճակագրական տվյալները՝ Նախագծի ընդունումը համարում ենք ոչ նպատակահարմար։

	Ընդունվել է։




